
Donostiako Turismo Uholde Handiko Eremuari dagokionez
Udal Gobernuak bere konpromisoak betetzeko bermeei buruzko

KONTROL MOZIOA

Amaia Almirall Lopez de Luzuriaga EH BILDU udal taldeko zinegotziak, Udalbatzaren Organo
Araudiko 98. artikulua oinarri, mozio hau aurkezten du, Udalbatzan azter dadin. Mozioa
2018ko otsailaren 12an  Pertsonentzako Zerbitzuetako Batzordean aztertutako
interpelazioaren ondorioa da.

JUSTIFIKAZIOA

Prozesu luze luze baten ondoren non agerian geratu zen hiriko eragile sozialen hitza
entzuteko dauden zailtasunak, ELA, LAB eta CCOO sindikatuek Donostiako Turismo Uholde
Handiko Eremuari buruz iritzia plazaratu nahi izan zutenean, honako hauek dira Udalbatzak
2017ko urtarrilaren 27an, bi kontrol mozio onartu zituenean, hartu zituen erabakiak,
Donostiako Turismo Uholde Handiko Eremuari dagokionez:

-“Udalbatzak hertsatuki eskatzen dio Udal Gobernuari Turisten Uholde Handiko
Zonaldea delakoari buruzko elkarrizketa pluralari bide eman diezaion, eta ez dezala
bere definizioa egin eragileen iritzia, sindikatuena eta Merkataritza Kontseiluko
kideena, kontuan izan gabe”

-“Donostiako Udalbatzak Udal Gobernuari eskatzen dio 2018ko turismo handiko
eremua onartu baino lehen, Merkataritza Aholku Kontseilua dei dezala, gai hau gai-
ordenean sartuta, eragileek hura lantzeko aukera izan dezaten.”

Horren ondoren, Kontseilua otsailean eta uztailean bildu arren, gaia ez zen zerrendatu eta
arestian esandakoak iazko azaroan oraindik ere bete gabe zeudenez eta, beraz, urtea
bukatzera zihoala ikusita, hala nola zonaldea berehala ezarri beharko zelakoan, interpelazioa
egin genion zinegotzi ordezkariari ea nolatan erabakiok bete gabe zeuden. Urtea bukatu
baino lehen egingo zela agindu zuen, konpromisoak betetzeko asmo osoa agertuz.

Aurreko horren guztiaren harira ere ailegatu zen sindikatuen idatzia, 2016ko asmo berak
azalduz, alegia, ezarria dagoen zonaldearekin bat ez datozenez, beraien iritzia jasotzeko.
Deitu ere deitu zuen Merkataritza Aholku Kontseilua, bai eta gaia zerrendatu ere azaroaren
22ko bilkurarako, baina bilera bertan behera geratu zen.

Iritzia jasotzeko, noski, non eman edukitzea beharrezkoa izan arren, ez ziren bideratu
erabakioi eta eskaeroi zegozkien neurriak. Ondorioz, 2017. urtea bukatzeko 15 egunen faltan,

zalantzarik gabe, betekizuna gero eta urgenteagoa zenez, kontrol mozio berri bat bideratu
zen abenduaren 20ko udalbatzarrera begira, Udal Gobernuaren jarduera bideratzea helburu.
Eta Udalbatzak aho batez onartu zuen Udal Gobernuari honako hau eskatzea:

“Urtea bukatu baino lehen bete ditzala 2017ko urtarrilaren 27an hartu zituen
erabakiak, Turisten Uholde Handiko Zonaldea delakoari dagokionez, eta, ondorioz,
zonaldea ezarri aurretik, Merkataritza Aholku Kontseilua dei dezala eragileen iritzia,
sindikatuena eta Merkataritza Kontseiluko kideena kontuan hartzeko.”

Abenduaren 22rako deitu zuen Turismoko eta Merkataritzako zinegotzi ordezkariak
Merkataritza Aholku Kontseilua. Bildu ere bildu ziren bertako kideak, baina sindikatuen
ordezkariak ez ziren bilkurara bertaratu, bertaratzeko gonbidapenik jaso ez zutelako.
Jokabide honekin, Udal Gobernuak berriro ere ez zien sindikatuen ordezkariei haien iritzia
entzunarazteko eta, beste eragileekin batera, gaiari buruz eztabaidatzeko gunerik eman.

Udal Gobernuak Donostiako Uholde Handiko Eremua ezartzeko erabakia berriz ere parte
guztiei entzun gabe hartu zuen, eta horrekin Udal Gobernuak Udalbatzak hirutan harturiko
erabakiekiko konpromisoak urratu zituen, bai eta sindikatuekiko konpromisoak harturikoak
ere.

Aurrekoak horrela, interpelazioa aurkeztu genuen ea Udal Gobernuak izango duen asmoa
Udalbatzak hartzen dituen erabakiak betetzeko, gutxienez Donostiako Uholde Handiko
Eremuari dagokionez, eta ea zer zela-eta eragile sozialak gonbidatzeko konpromisoa ez zen
gauzatu. Zinegotzi ordezkariak emaniko azalpenek ezin izan zuten gorpuztu azalpen
sinesgarririk urte berean lau bilera burutu direnean, gaia bitan zerrendatu denean, taldeok
interpelazio formalak aurkeztu izan ditugunean eta prozesua hirugarren urtez antzeko
modutan gertatu denean. lzan ere urtarrilean hiriko langileen ordezkariek berriz deituak
izateko eskatu dute, bai eta otsailean ere, merkataritzako egoera delikatuari aurre egin
nahian, 2015eko definizioari heltzeko premia azpimarratuz.

Gauzak horrela, Zurriola ingurua eztabaidagaia izan da. Eta preseski onetsi gabeko zonaldea
izanik, bertan gertuko merkataritzatik urrun den beste mota bateko negozioen hedatze
arriskutsuaren berri ailegatu da. Horren aurrean ahotsak altxatu dira, sektorekoak, langileen
ordezkariak hala nola bestelako eragileak kezkatuta baitaude tokiko merkataritzaren
etorkizunarekin.

Onartu ziren mozioek agindu bezala, guztiei entzun, eta eztabaidari bere sakontasunean
serio heltzeko konpromiso irmoa bezain sendoa izan behar delakoan, Merkataritzako Aholku
Kontseilua lehenbailehen deitu behar delakoan gaude, beste behin urtea pasatzen utzi gabe.

Horiek horrela, honako hau da behean sinatzen duen zinegotziak aurkeztutako KONTROL
MOZIOA:

1. Donostiako Udalbatzak hertsiki eskatzen dio Udal Gobernuari:
- Udalbatzarekin eta hiriko eragileekin hartzen dituen konpromisoak betetzeko.

- Donostiako Uholde Handiko Eremuari buruzko eztabaidari parte guztien artean
eta lehenbailehen heltzearren, Merkataritzako Aholku Kontseilua hiru hilabeteko
epea agortu aurretik deitzeko, eta ELA, LAB eta CCOO sindikatuetako ordezkaritza
bertaratzeko egin beharreko prozedurak betetzeko.

- Merkataritzako Aholku Kontseilua entzun ondoren, 2015eko definizioaren
ereduari jarraiki, bai lur eremuari dagokionez bai denbora eremuari dagokionez,
Donostiako Uholde Handiko Eremuaren definizioa birplanteatzeko.

Donostian, 2018ko martxoaren 16an

Amaia Almirall Lopez de Luzuriaga
EH BILDU udal taldeko zinegotzia

